
Umsögn

um frumvarp til laga um framhaldsskóla, 
715. mál.

Stjórn Sjónarhóls -  ráðgjafarmiðstöðvar ses. hefur tekið til umsagnar frumvarp til laga um 
framhaldsskóla (réttur og ábyrgð nemenda og efnisgjöld).

Stjórn Sjónarhóls -  ráðgjafarmiðstöðvar ses. fagnar tilkomu ofangreinds frumvarps og telur 
að það hafi í för með sér úrbætur fyrir nemendur á framhaldsskólastigi. Sérstaklega er 
ánægjulegt það sem fram kemur í 1. grein um rétt nemenda „Allir nemendur framhaldsskóla 
eiga rétt á kennslu við sitt hæfi í hvetjandi námsumhverfi í viðeigandi húsnæði sem tekur mið 
af þörfum þeirra og almennri vellíðan“. Einnig er ánægjuleg sú aukna áhersla sem lögð er á 
samstarf á milli skóla og heimila.

Stjórn Sjónarhóls vill þó gera eftirfarandi athugasemd við frumvarpið:

Í 33. gr.a. er fjallað um ábyrgð nemenda. Mikilvægt er að nemendum sé gert kleift að axla þá 
ábyrgð sem til er ætlast af þeim. Jafnframt er mikilvægt að reglur s.s. skóla- og 
umgengnisreglur séu settar fram á skýran hátt svo að nemendur viti til hvers er ætlast af þeim. 
Sérstaklega á þetta við um nemendur með sérþarfir sem oft á tíðum meðtaka ekki upplýsingar 
sem gefnar eru yfir hóp. Viljum við þó taka skýrt fram að ekki er hér átt við að nemendur eigi 
ekki að bera ábyrgð heldur að þeim sé gert það kleift með stuðningi og eftirfylgd innan 
skólans.

Virðingarfyllst, fyrir hönd stjórnar Sjónarhóls -  ráðgjafarmiðstöðvar ses.,

Guðríður H líf Aðalsteinsdóttir, 
framkvæmdastjóri Sjónarhóls

